
					Prawfddarllenwyd y dudalen hon


Mae'n gwylio llwch y llawr,

Mae'n trefnu lluoedd nef,

Cyflawna'r cwbwl oll

O'i gyngor Ef.



2.Llywodraeth faith y byd

Sydd yn ei llaw;

Mae'n tynnu yma i lawr,

Yn codi draw:

Trwy bob helyntoedd blin,

Terfysgoedd o bob rhyw,

Dyrchafu'n gyson mae

Deyrnas ein Duw.



3.Ei thwllwch dudew sydd

Yn olau gwir;

Ei dryswch mwyaf, mae

Yn drefen glir:

Hi ddaw â'i throeon maith

Yn fuan oll i ben,

Bydd synnu wrth gofio'r rhain

Tu draw i'r llen.











David Charles (1762-1834)









60[1] Cariad Duw yn para byth.
66. 66. 88.






1. PAM 'r ofna f'enaid gwan

Wrth weld aneirif lu

Yn amau bod im ran

A hawl yn Iesu cu?

Gwn mai di-lyth wirionedd yw

Fod cariad Duw yn para byth.



2.P'odd gall y Bugail mawr

Anghofio'i annwyl wyn,

Pan ddaeth o'r nef i lawr

I farw er eu mwyn?

Gwn mai di-lyth wirionedd yw

Fod cariad Duw yn para byth.







	↑ Emyn rhif 60, Llyfr Emynau y Methodistiaid Calfinaidd a Wesleaidd 1930

